Filippi
Nalobulat napisulan aPol totosi van
han alat a Filippi

Ase itos nalobulat napisulan egai?

APol itosl.
APol itos nalobulat napisulan egai hon nasa?

Lennalobulat egaiaPol esipa han alat a Filippi
han na-lamas-buni-an mai naviolan salito, ale
ikel mai galit napisal han labitoh len namauran
seKristen tovoi.
APol itos nalobulat egai van han ase?

_APol itosi van han alat siYesu len nabiltivile
Filippi len naprovens Masetonia. Len nayaran

na-vaha-ru-an san a nmo, aPol evi lan naut a Fil-

ippi, ale len naut ei lubar hani len naim babayis

husur tohut natoamat dan natabarehreh sua.

APol itos nalobulat egai yjais mai len naut a be?
Itosi papadar han nasihau tovi A.D. 63 naboy

totoh len naut a Rom len naim babayjis.

Len nalobulat egai aPol idary) han nakemkeman,
na-il-puri-an, nabonan mai nasusumaran
len nomauran mai nadalomian seKristen gail.

Imasil ke aPol elomas masuv han alat siYesu
len naut a Filippi. (1.1-4.23)

1) APol etubat han nalobulat san van han alat
siYesu len naut a Filippi, esipa vi taban aGot

han galito, ale isor tuv nios galito (1.1-11)

2) APol ehahavur husur navanuan gail lukel
ur na-kel-uri-an tovoi naut kamas gai totoh
len naim babaris, ivatvat viri ke nasa tevisi
dereh tivan vebar navoian, naut kamas

namauran 0 Namatan san (1.12-26) ]
3) APol ikel mai galit ke len namauran salit

lehusur kitin han aKristo, gol nasa tokele
han navide aGot tolayoni Biparpar len galito

(1.27-2.18) ] _ _ )
4) APol ike tesavat aTimoti mai aEpafrotitus

van han alat a Filippi (2.19-30)

5) Ivoi ke alat a Filippi lehusur navide siPol,
likad nadalomian len aKristo han aGot berini
ke linor len nahon. APol elanoni ke nalolit

tikad naterhat (3.1-4.9) o
6) APol esipa han naviolan alat a Filippi lo-

toviol hani maii (4.10-20)
7) APol imaris kotov nalobulat san van han
alat a Filippi (4.21-23)

Na-ke-ivoi-an van hon alat a Filippi
1Ginau aPol mai aTimoti namrovi slev seKristo,
aYesu. Ginau nutos nalobulat napisulan egai van
han navanuan pisi siGot len aKristo aYesu, len naut
a Filippi.* Nutosi van han naelta mai natikon gail
am. 2 AGot aTemadato mai Nasub aYesu Kristo
areviol kamas hon navoian mai arigol nalomit tikad
natamat.
Nasipaan mai na-sor-tuv-an
3 Nosipa vi taban aGot sagw len nabor pisi no-
tonau tolmam han gamito. 4 Akis len na-sor-tuv-an
sagw nios gamit pisi, nusor tuv len nakemkeman
> bathut ke matutah mai ginau len na-kel-uri-an
tovoi len nametakav, namaribory mattorir) nalomit
len aYesu Kristo van vebar damanai.® 6 Husur
nunau laboi nategai mau ke, aGot totubat han

* 1:11: Uman16.12 * 1:5: Uman 16.12-40

nauman tovoi sua len gamito, gai dereh tigolgole
van van tihav len nabor) siYesu Kristo.™ 7 Inor han
notonau gamit pisi maienan, bathut notolamas
bun gamit len nalogw. Husur ke len naim babaris
notohtoh lan, mai len nabor notokel nakitinan
husur na-kel-uri-an tovoi mai notovusan koti ke
tokitin, gamit pisi matukatapol len navoian aGot
toviol kemas hani mai ginau.* 8 AGot elaboi bikel
koti ke notolonon masuv han naberis gamito len
na-lamas-buni-an togeam len nalon aYesu Kristo.

9 Ale nusor tuv maiegai ke: na-lomas-buni-an
samit tetibau van am len nalaboian mai na-bunus-
laboi-an pisi han nakitinan. 10 Imaienan dereh
matelaboi matbekuvol han napisal tovoi buni, han
matbiveveu hon asike bikad natideh tosa avan
ideh tolaboi bikel husur gamito van vabar nabor)
seKristo. 11 Matepul han navit nanoran len aYesu

Kristo han navanuan gail labeputsan mai sal suh
nayalyalan siGot.

Na-kel-uri-an ivan, naut kamas na-banis-aPol-an

12 Bathudud nadslomian, nuke matelaboii ke,
nasa tovisi han ginau esusupah mai na-kel-uri-
an tovoi han bibar navanuan pisi. 13 Husur enan
nasoltia pisilotokatkata kakol han naim seSisa, mai
navanuan Pisi am, lolaboi buni ke, nutoh len naim
babanis sil aKristo.™ 14 Ale bathut natsen tobanis
gat ginau, nabathudud nadalomian isobur loil gagat
len Nasub. Gagai, len na-il-Buri-an tosshor ta nio,

lasamatahw han labikel ur nasoruan siGot.

* 1:6: 1Kor 1.8 * 1:7: 2Kor 7.3; Flp 1.13 * 1:13: Uman
28.30; Efe 3.1, 4.1

15 Ekitin ke galit galevis lukel ur aKristo
sil lototaBulol bulos ginau mai lotopul hen
navitvituhan, be galevis am lukel uri len
nalanonian tovoi. 16 Lukel uri len na-lomas-buni-
an husur lolaboii ke aGot itabtabuh len ginau han

nabeil gagat, nabikel kot na-kel-uri-an tovoi. 17 Alat
lototaBulol lasakel ur kot aKristo, avil lukel uri han
labipatpat galit mahat husur lunau ke lemadas
ginau gagai nabor natsen tobapis gat ginau. 18 Be
savi natideh! Ivoi nai ke len napisal pisi, naut
koamas nagogarasan 0 nakitinan len nalolito, lukel
ur aKristo. Ale husur enan nukemkem.

Dereh nikemkem tabtab, }9 husur nolsboii ke,
len na-sor-tuv-an samito mai na-vi-tarhate-an se-
Nunun aYesu Kristo, nasa tovisi han ginau dereh
tevi pisal han nabimakuv. 20 Len na-lagon-buni-an
sagw nuvatvat viri ke sakad natideh bigol nahu-
rugw bisa, avil nuvatvat viri ke nalogw teil Buri
gagai sumian akis, han ke, len natit pisi nabigole,
nisal suh a Kristo, naut kamas namauran 0 namatan
sagw. 21 Husur len nabunusian sagw, namauran
sagw evi seKristo ale nabimat, ivoi masuv am.

22 Be nabitoh tabtab maiegai len navile eg a pan,
dereh nauman sagw tivan am. Nilekis han galar ta
be? Nomauran 0 nomatan? Nasanau laboii. 23 Galar
pisi arulevlev han ginau. Nolayon masuv hani ke
nerin namauran egai han nabimat han nabitoh mai
aKristo, husur natenan ivoi pisi am han ginau.
24 Be ivoi am han gamito ke nitoh tabtab maiegai
len nibegw. 25 Ale husur nunau laboi natenan,
nolaboii ke nitoh van, nitah tab mai gamit mos
napulan samit len nadslomian mai nakemkeman.

26 Imagenan, nabor) nabitoh mai gamit tatas, dereh
matelaboi matbisal suh aYesu Kristo sahor ta mio,
bathut nasa togole han ginau.

27 Be natsua, navide han nemauran samit timas-
nor hen na-kel-uri-an tovoi seKristo, han ke naut
kamas nabegom ris gamito o nabitoh a tut dan
gamito, dereh nesasalory hani ke matoil gagat
sunmian mattosua 1jai ale len nalomit tosua matubal

tabtab nios nadslomian han na-kel-uri-an tovoi.
28 Samtematahw len aenemi samito gail; tah gat

nalomito. Nabor matbeil gagat, aenemi samit dereh
lelaboi sahoti ke aGot dereh tigol limasig buni
be tilav kuv gamit dan napanismen han namasigan

enan. 29 Husur aGot eviol kamas han nadalomian
len aKristo mai gamito, wake eviol kamas hani

am ke mattolanon isa vasa miosi, 30 husur gagai
matutoh len nabalan topitov han nabalan mattorisi
ke notodar buri a mo. Evi nebalan mattosasalor
honi gagai ke notodar buri sal.*

2

Gol tatov han aYesu nalon tomadau, Sanau gai
1 Datolagon ivoi am len nalodato len nabonan
mai aYesu, na-lamas-buni-an san etagov nalodat vi
pan, datukad nabonan len aNunun, nalon aYesu
itanis gidato, ilolosa han gidato. 2 Husur natgalen
pisi, mitimaskad nanauan tesua 1jai, matelomas
bun gabag han gamito, mitikad nalomit tesua, mi-

tikad nalayonian tesua nai. Matbigol natgalenan,

* 1:30: Uman 16.19-40

dereh mitigol ginau nepul sasshov han nakemke-
man. 3 Samtehusur nalagonian samit sabomit pai,

samtipatpat gamit sebomit mahat, avil len nalomit
tomadau hum mattovi ut kamas, gamit ideh, tinau
ideh am hum totibau sahor gai. 4 Gamit Visusua

satinau nasa tovoi han gai sabon jai be tinau nasa
tovoi han navanuan tile gail am. > Mitimaskad
nanauan toPpitov han nanauan aKristo aYesu tokade,
ke:
6 Naut kamas tokad naboruan siGot, naut kamas
tovi aGot,
sonau ke tonor han Betagau gat napitpitovan
mai aGot.™
7Be erin gabulan nahes tovati mai nayalyalan san,
ilav naboruan sinaslev sua,*
egom Vi vanuan surnian navanuan gail,
ikad nenahanah han navanuan.
8Igol nalon emadau, senau gai gabag,
igol husur pis nasa aGot tokele,
naut kamas togol namatan san.
Be savi nomatan 1jai, imat ebun len nahai
balbal.
9Imagenan aGot eputsani vi lan namilen toyalyal
a mahat pisi,
eviol maii han nahes toyalyal
sohor nahes Pisi,

10 han ke nahasan aYesu bigol natit pisi lobetanedur,

len namav mai len navile a pan mai len naut
Nnomatan,

I'mai naburolit pisi lisor vahoti ke,
aYesu Kristo evi Masta,

* 2:6: Jon1.1,5.18 ~ 2:7: Isa52.13-53.12; Mat 20.28

hon labisal suh nayalyalan siGot Tata.*

Mitigol nasa tonor han navanuan gail lobetatov honi
12 Gamit notolamas bun gamit pisi, natgalen

lobimaienan, len nalomito mitidan len aGot, len
namatahwan han nayalyalan san, matehisi han

matbigol nasa tonor han namauran aGot tolav kuv
gamit dan nasaan samito niosi. Mitigol natgalegai
sumian mattogol akis han nasa notokele, (savi
nabor nototoh mai gamit nai, be nabor nasatoh).
13Husur evi aGot toum len gamito. Igol nalenonian

samit inor han esan mai igol matolaboi matbigol
husur nalsnonian enan san.

14 Len natit pisi matbigole, mitigole,
samtikoblen, samtevit¢ituh, 15 hon asike bikad
natideh tosa avan ideh tolaboi bikel husur gamito.
Len namauran samito mitiveveu nai, namesian
tebuer, suman anatun aGot gail, naut kamas navile
a pan namargobut mattotoh lan, topul han navanuan
nalolit tokabkabur, topul hon nasaan.” Be gamit
mitimasmial hum naniial lotoniial len margobut
hannavile a pan, 16 nabor mattotagau gat nasoruan

hon nomauran. Matbimaienan, len nabor) seKristo

dereh nelaboi nabisor sal suh ginau ke nasagam
sobuer, nasaum sobuer.

17 Avil naut kemas lebigol nabimat, naut komas
nada hagw bisel hum nawain ahai tutumav tobiri
len naviolan totutumav hani van han aGot,
nohahavur.  Gamito, matukad nadslomian len
aKristo ale matoviol kavkav hon gamito mai aGot

* 2:11: Honnaves10-11, risIsa45.23 = 2:15: Deu 32.5

han matbigol nasa tolononi. Ehum ahai tutumav

toviol kavkav han nabuluk totutumav hani van
han aGot. Husur ke notoviol kavkav han ginau

mai aGot ale gamit mattoviol kavkav han gamito
mai aGot, naut kemas labigol nabimat, nukemkem,
nubon mai gamit pisi len nahshavuran.t 18 Suman
ginau, gamit am mitimashsahavur, Bon mai ginau
len nakemkeman.

ATimoti mai aEpafrotitus

19 Bevi nalanonian siNasub, nuvatvat viri ke
asike dareh nesavat aTimoti van han gamito. Ale
naborn bBetalmam nalogw tevi pan len nasa bikel
uri husur gamito. 20 Nasokad avan ideh suman
aTimoti toloamas bun gamito, tonau masuv han
gamito hum ginau. 21 Husur galit am lumasulsul

han natit salit gail sabolit nai, savi natit gail siYesu
Kristo. 22 Gamit matolaboi aTimoti tia, naboruan
san tovoi, mai nauman san tovoi, husur eum mai
ginau len nauman han na-kel-uri-an tovoi hum
tovi natatai toum mai atoman. 23 Imaienan nuvat-
vat viri ke, nabor nabelaboi nasa bevisi han ginau,
len nabor) en nai dereh nesavat aTimoti van han
gamito. 24 Avil len Nasub nodalomi ke, ginau gabag
mau dereh nivan han gamito.

25 AEpafrotitus evi ahai pispisul samito
mattosavati han bBevi tarhat sagw. Evi wawa
nadalomian sagw tobon mai ginau len nauman,

T 2:17: 2Tim 4.6. Datolaboi dathikel namilen len nasoruan
topitol maiegai: Naborn notokel ur na-kel-uri-an tovoi mai gamito,
matodalomi, ale matoviol han nomauran samito mai aGot han
matbigol nasa gai tolanoni. Imagenan, naut kemas labigol nabimat
sil na-kel-uri-an tovoi enan, nukemkem, nubon mai gamit pisi len
nahahatvuran.

tobon mai ginau len nabalan hum nasoltia. Be len
nabor egai ginau mau nunau ke nabesavati van
han gamit bai.* 26 Husur elanon masuv han beris
gamito ale elagon isa husur mattosasalor) hani ke
tomasah. 27 Nokitin ke emasah habat, papadar
imat. Be nalon aGot itayisi, savi gai nai be nalon

itanis ginau am han asike nabikad nalolosaan vasa
batbat tomaienan. 28 Na nanauan sagw idar am

hon nabesavati van han gamito, han ke, naboy

motberisi, mitikemkem ale hen nalogw asike
Betuhatuh maiegai am. 29 Naboy Bibar gamito, kel

nahahavuran samit maii len nakemkeman hum
awawa samit len Nasub. Navanuan lotosumian
gai, mateputsan galito len nanauan samito, 30 husur

popadar) imat nios nauman seKristo. Nomauran san
popadar) imasig han bevi tarhat sagw, gel gamit

mattodadas matbigole.

3
Nanoran tokitin .
1 Bathudud nadslomian sagw, nuke nisor len

natsua tile am. Mitikemkem len nabonan samit
mai Nasub. Savi natideh han ginau han nabitos
nategai tatas; be nutosi han bihavhav gol gamito.
2 Matelalagau. Mitinaunau navanuan lotosuman
alat lasokad nadslomian. Nokis galit han nali-
pah. Lovi vanuan nasaan, lotoke mitikad na-tiv-

dalusi-an.™ 3 Husur gidato boh datukad na-tiv-
dalusi-an tokitin. Evi gidat dattolotu len aNunun

* *

2:25: Flp4.18 3:2: Len naut egai, aPolisor husur navanuan
galevis lotoke navanuan limaskad na-tiv-dalusi-an han labimakuv
dan nasaan salito, suman naju gail ta no.

aGot, dattosor sal suh nasa aKristo aYesu to-
gole mos gidato. Be datsekad nadslomian len na-
tiv-dalusi-an navanuan bigole han nibedato mai
navide han nalotuan. 4 Navide galenan tagol
navanuan latanor, ginau natanor magenan. Avan
ideh binau ke Belaboi Beil gagat len nasa togole,
ginau nosahori. > Husur nukad na-tiv-dalusi-an
len namaribor) tomalevtor sagw,” lupas ginau len
napasusan selsrael, len nahamar aPenjamin, novi
alpru len nabathuyah alpru gail. Tarhat nalo
siMoses, novi naFarisi.f 6 Tarhat na-il-gogat-an
sagw, nudar len nasa notonau ke aGot tolagoni, nja
nomadas tabtab han alat siYesu.™ Tarhat nanoran,
nohusur masuv han nakelean today seJu gail,
nasabur kotovi bor ideh. 7 Avil natgalenan, a nio
nunau ke lotovi natite, be gagai nunau sahoti ke,
lovi ut kamas bathut nasa aKristo togole. 8 A mahat
han natenan, nunau sahot natit pisi ke tovi ut
kamas nabor) notonano?v hani mai nasshorian han
na-laboi-aYesu-Kristo-an, tovi aMasta sagw. Bathut
gai, natit pisi imasig dan ginau. Len nabunusian
sagw ehum natit pisi tovi pahsago han noabevi
seKristo, 9 hon nobibon maii, han nabevi esan
kavkav. Nosokad nanoran len ginau ssbogw togam
len na-gol-husur-nalo-an. Be nanoran notokade
len nahon aGot egom len nadslomian len aKristo.
10 Nuke nelaboi aKristo mai nadanan han na-le-
mahat-an san. Nuke nibon maii len na-lanon-isa-an

* 3:5: Gen17.12 T 3:5: Uman 23.6,26.5; Rom 11.1. Nebor aPol
toke novi naFarisi, namilen ke tohushusur nalo gail. NaFarisi gail
lugolhusur nalo siMoses mainalo seJu gail, luday len nalo galenan.

* 3:6: Uman8.3,22.4

vasa san, ale gam sunian gailen namatan san 11 han
nabikad na-le-mahat-an dan namatan.

Van vabari

12 Nasamaienan sal, nasaveveu kavkav sal. Be no-
hisi han nabegam sunian aKristo aYesu, gai totagau
gat ginau mios natenan. 13 Bathudud nadslomian
gail, nasanau ke notosuman aKristo kavkav sal,
avil nunau mos natesua yai: len nagamgaman han
namauran sagw, nalogw ibonbor) han natit gail topat
a tahw tia, nugam tabtab mos natit gail bipat a

mo. 14Nugam tabtab len nagamgaman mos nabikad

nasahorian lan, nabibar nagilen ale nabilav navi-
olan, aGot tokis ginau len aKristo aYesu vi lan
namav Mosi.

15 Imaienan, gidat pisi dattomatmatu len
nomauran sidat len aKristo, ivoi ke datigam
maienan. Nanauan samit Betile, nategai am, aGot
dereh tigol tiparpar mai gamito. 16 Avil namauran
sidat timasnor han nakitinan aGot togol toparpar
mai gidat tia.

17Bathudud nadalomian, mitigol tatov han ginau,

ale matebunus vahvahur alat lotohusur navide
han namauran namttogole mos gamito. 18 Husur

ikad isobur lototoh sunian lotovi enemi han na-
kel-uri-an tovoi hon nomatan seKristo len nohai

balbal. Ginau nusor vaha-sobsobur husur galit
mai gamit tia, ale gagai nutar nabor notokel tasi.
19 Nomauran salit ivan vemasig vi sutuai, nagot
salit evi nalayonian han nibelit njai, loviv han nasa
nahurulit tasa sile, ale lunau namauran egai nai
len navile a pan. 20 Avil gidat, datovi uleMav
gail. Ale datutoh vir avan sua Begom len namav

han hilav kuv gidat dan napanismen topat vir alat
lasarin) nalolit len aGot. Atenan evi Nasub aYesu
Kristo. 21 Husur, len nadanan san tolaboi bBigol
natit pisi bipat pipihabslan, dereh aYesu tegagel
han nibedat lotovi ut kamas, han labesumian niben
toyalyal, aGot tolavi maii.

4

IImaienan, bathudud nadslomian, mateil gagat
len Nasub. Nolamas bun gamito, nolagon masuv
ke neris gamito. Matugol nukemkem, noviv han
gamit mattohum naviolan notosahori.

Nanauan makot siPol
2 Euotia mai aSintike, nonir gamar ke sam-

repapehw am be maregom sua len na-layon-husuri-
an len aMasta samaru. 3 Evoi, nous gaiug am, go-
tovi vanuan nauman Kitin, gotobon mai ginau len
nauman, ke gevi tarhat salaru.” Husur aroum idar
mai ginau len na-kel-uri-an tovoi, galaru mai aK-
lement mai galit am lotoum mai ginau, nahasalit
lotopat len nalobulat han namauran.

4 Mitikemkem tabtab len nabonan samit mai
Nasub, nukel totas hani, matehahavur masuy!

5 Mitigol ke nemauran samito tomadau, tiparpar
hon navanuan pisi leberis laboii. Nasub egem
popadan! 6 Samtinau masuv han natideh, avil kel
natit pisi mai aGot len nasipaan. Len na-sor-tuv-
an mai nanirian, us aGot han nasa mattopar.” 7 Ale

4:3: Lennaut egai, nabor) toke navanuan nauman Kitin, navanuan
galevis lotokad namitisau han nasoruan siGot, lunau ke tovi nahes

sua tovi Susukos. * 4:6: Mat 6.25-34

aGot tigol nalomit tikad natsrhat tosshor na-laboi-
sahoti-an Pisi. Natarhat enan tekatkata gol nalomito

mai nonauan samito len aYesu Kristo.

Len na-maris-kotovi-an sagw, bathudud
nadslomian, mitigol nanauan samit tepul han
natgaleg tovoi: tepul han nasa tokitin, nasa tonor
han naboruan tovoi, nasa tonor, nasa toveveu
sokad natit tosa lan, nasa togol aGot mai navanuan
lotohaha¥ur, mai nasa navanuan gail lotosor
husuri ke tovoi. Natideh bivoi, natideh Binor
han aGot bisal suhi, mitinau natideh tomaienan.
9 Mitigolgol natit pisi notopusan hani, notolavi
mai gamito; natit pisi mattosasalor) han notokele,

mattoris notogole. Matbigole, aGot toviol han
natarmat mai gamito, dereh titah mai gamito.

Sipa han naviolan
10 Len namauran sagw len Nasub nukemkem
habat, husur naut kamas nototoh a tut dan gamit
tobolav tia, gagai matosavat na-vi-tarhate-an gom
han ginau, matunau ginau tatas am. Nasake nalomit
tobongbory han ginau, be matodadas matbisab

napisal ideh han matbekatkata toban ginau.
11 Nasakomaienan husur notomiidol, aoa, len
namauran sagw nolaboi sahoti ke nohahavur han
nasa notokade nai. 12 Nutoh laboi namauran han
na-par-tite-an tia, nutoh laboi namauran han na-
pul-han-natite-an tia. Nusal natsua tosusuah dan
navanuan gail. Nusah namauran han nahahatvuran,
naut kamas natideh Bevisi, Nolaboi nabitoh Bivoi
naut kamas nabepul o nabimalkakat, naut kamas

nabepul hen natite o nabipar tite. 13 Nolaboi
nabigol natit pisi len nadanan seKristo togol

notodar) am. 14 Be matugol ivoi nabor) mattovi
tarhat sagw len na-lagon-isa-an sagw.

15 Gamit alat a Filippi, matolaboii ke, nabory
notoriyy naprovens Masetonia ei, nabor noto-
tubat kel na-kel-uri-an tovoi, len alat siYesu pisi,

gamit sebomit nai matulav naviolan mai ginau.™
16 Husur nabor nototoh len naut a Tessalonika

ale notomidol, matoviol gam hon ginau veha-ru.T

17 Nasakamaienan han ng)Eeus naviolan ideh. Aoa,
nuke aGot teris navoian samit ale tisah tuan
naviolan mos gamito. 18 Be gagai nukad natit

pisi, nubar tite. Nopul han natgalenan husur
aEpafrotitus ilav mai ginau tia naviolan mattoviol
hani mai ginau. Naviolan galenanlohum naviolan
mattotutumav hani, nabon tosusau van hoan aGot,
lotonor han nasa gai tohahavur hani.® 19 Ale, aGot
egail sagw, len natit tosobur gai topul hani, len
aYesu Kristo, dereh gai tilav mai gamito natit pisi

mattorhidol hani. 20 Na-sal-suhi-an tivan han aGot
aTamadato toyalyal van vi sutuai sutuai. Ganan.

Na-ke-ivoi-an makot gail

21 Mitikel na-ke-ivoi-an sagw mai galit pisi lo-
tokad nadslomian len aKristo aYesu. Nabathudud
nadaslomian lototoh mai ginau luke, “Ivoi,” mai
gamito. 22 Novanuan pisi siGot luke, “Ivoi,” mai
gamito; len galito, alat lotosuh len naim seSisa am
lukele.*

23 Navoian aYesu Kristo toviol kamas hani tipat
len nanunumito. Ganan.

* 4:15: 2Kor1.16 TL 4:16: Honnaves 15-16,risUman 17.1; 2Kor
119 ¥ 4:18: Ex029.18;Flp2.25 ~ 4:22: Flp1.13

